
Samandráttur 

Fyrst í 2020 almannakunngjørdi Føroya Arbeiðsgevarafelag eina samanbering av føroysku 

elprísunum við elprísirnar í øðrum evropeiskum londum. Í hesum notati verður samanberingin 

uppdaterað við nýggjastu tølunum, og sum nakað nýtt, er ein samanbering av lutfallinum av varandi 

orku í elframleiðsluni løgd afturat. 

Hetta notatið vísir, at føroyski elprísurin hjá vinnuligum elbrúkarunum er milum teir hægstu í 

Evropa. Tað eru serliga teir stóru elbrúkararnir, sum rinda ein hægri prís enn kappingarneytarnir, 

meðan elprísurin hjá teimum smærru vinnuligu elbrúkarunum eru meira kappingarførir. Í 2021 og 

2022 sóu vit ein stóran og knappligan vøkstur í el-prísinum uttanlands, men síðani 2022 er hann 

minkaður aftur, meðan føroysku elprísirnir hækka. 

Parturin av varadi orku í føroysku elframleiðslan var í fjør væl undir okkara grannalondum í Noregi, 

Íslandi og Danmark. Føroyski parturin av varandi orku var tó hægri enn miðal í ES. Henda myndin 

broytist tó, um atomkraft verður íroknað evropeisku tølini. 

1. Føroyska elframleiðslan týdning fyri kappingarførið hjá føroyskum 

vinnufyritøkum 

Tað hevur stóran týdning fyri føroyskt vinnulív at hava kappingarførar karmar, og elframleiðslan er 

partur av hesum kørmum, serliga hjá teimum størri elbrúkarunum. Hon ávirkar serliga 

kappingarførið gjøgnum 1) støðið á elprísunum til vinnuna, 2) hvussu nógv varandi orka er nýtt til at 

framleiða streymin, og 3) stabilitetin og góðskuna á elveitingini. 

Elprísurin hevur týdning fyri kappingarførið hjá føroyskum fyritøkum, serliga um talan er um 

orkutungar ídnaðarfyritøkur. Um elprísurin er munandi hægri í Føroyum enn í øðrum londum, sum 

vit kappast við, er tað meira sannlíkt, at orkukrevjandi framleiðsla í størri mun fer fram uttanlands. 

Eitt nú er fiskaframleiðsla ein vinna í harðari altjóða kapping, har marginalarnir eru litlir. Um ov 

stórur munur verður á elprísunum hjá føroyskum vinnufyritøkum og teimum hjá 

kappingarneytunum, kann hetta ávirka kappingarførið, og í hvønn mun fiskavørur verða 

meirvirkaðar í Føroyum ella um framleiðslan verður flutt aðrastaðni. Tess meira orkuintensiv ein 

framleiðsla er, tess meira kann ein høgur el-prísur skaða kappingarførið. Eitt nú er framleiðsla av 

klippfiski lutfalsliga orkuintensiv, eins og innfrysting av uppisjóvarfiski eisini krevur nógva orku. 

Føroyskar vinnufyritøkur eru týðandi kundar hjá SEV, og keypa tilsamans uml. 2/3 av 

elframleiðsluni. 

Somuleiðis hevur tað týdning fyri kappingarførið, at elframleiðslan er grundað á burðardyggar 

orkukeldur. Bæði kundar og íleggjarar leggja alsamt størri dent á, at framleiðslan er burðardygg, 

herundir orkunýtslan. Tað er tí ein fyrimunur hjá føroyskum fyritøkum, um tær kunnu vísa á, at 

orkunýtslan kemur úr varandi orkukeldum. 

Endamálið við samanberingini er serliga at kanna 1) hvussu kappingarførur føroyski elprísurin er, og 

hvussu kappingarførið er broytt seinnu árini og 2) Hvussu kappingarfør føroyska elframleiðslan er, 

tá tað snýr seg um partin av varandi orku í elframleiðsluni. 

Talan er um eina vanliga benchmark av faktisku viðurskiftunum, og orsøkin til gongdina er ikki 

kannað nærri. 

 

2. Grundarlag fyri samanberingini 
 

2.1. Elprísirnir 

Sum grundarlag fyri samanberingina eru nýtt hagtøl fyri evropeiskar elprísir í dátugrunninum hjá 

Eurostat, sum eru samanborin við prísskránna hjá SEV. Eurostat ger upp miðal elprísirnar í ymiskum 

londum í mun til el-nýtsluna. Til hesa samanbering eru nýttir prísir pr. kwt (uttan MVG og onnur 

refunderbar avgjøld) fyri fýra ymiskar nýtslur: 

• 20.000-70.000 MWt – Føroyskar framleiðslufyritøkur við størstu elnýtsluni 

• 2.000-20.000 MWt – Føroyskar framleiðslufyritøkur við stórari el-nýtslu 

• 500-2.000 MWt – Føroyskar framleiðslufyritøkur við miðal elnýtslu 

• 20-500 MWt – Føroyskar framleiðslufyritøkur við avmarkaðari el-nýtslu, t.d. smærri 

flakavirki, KT-fyritøkur og smærri ídnaðarfyritøkur 

Nýggjastu tølini hjá Eurostat eru fyri fyrra hálvár 2025, og er prísskráin hjá SEV fyri sama tíðarskeið 

brúkt sum samanbering. Tó verður eisini samanborið við samtyktu príshækkingini fyri 2026. 

Fyrivarni skal tó takast fyri at hagtølini úr øðrumlondum ikki eru tøk enn.  

Føroyski elprísurin verður samanborin við øll tey lond, sum rapportera prísir til Eurostat. 

Harumframt verður gongdin í elprísinum lýst við at samanbera gongdina í Føroyum við gongdina í 

Íslandi, Noregi, Danmark, og miðal fyri 27 limalondini í ES. Fyrivarni verður tikið fyri, at íslendska 

tíðarserian ikki er heilt fullfíggjað. Eisini eru íslendsku tølini fyri nýtslubólkin við størstu elnýtsluni 

ikki almenn, og er Ísland tí tikið burturúr samanberingini fyri størstu føroysku elbrúkararnar. 

Tølini hjá SEV eru býtt í tvey: 

• Ein prís fyri ídnaðarfyritøkur v.m., sum hava rætt til lægra prísin í ídnaðarskránni hjá SEV 

(nýtsla >30.000 kwt um árið) 

• Ein prís fyri aðrar fyritøkur, sum ikki hava rætt til lægra prísin í ídnaðarskránni hjá SEV, og 

sum tískil rinda sama prís sum privatkundar (nýtsla > 100.000 kwt um árið) 

Tølini hjá Eurostat er miðal elprísurin fyri øll onnur enn privat húsarhald, t.e. bæði almennir stovnar 

og vinnuvirki. 

Tølini hjá Eurostat eru tillagaði fyri føst gjøld, sum ikki eru tengd at nýtsluni. 

Tølini hjá SEV eru ikki tillagaði fyri føst gjøld, tí tey eru ikki alment atkomilig. Hetta merkir so eisini, 

at samanberingin er til fyrimuns fyri SEV. Ávirkanin av hesum gerst tó minni, tess størri nýtslan er. 

Hvør orsøkin er til munin í elprísinum, og til gongdina í elprísinum seinastu árini, verður ikki viðgjørt 

í hesum notati. Orsøkin til prísmunir kunnu bæði verða effektivitetsmunir í framleiðslu, 

náttúrugivnar fyritreytir í einstøku londunum, hvussu elmarknaðurin er skipaður, umframt 

almennur stuðul og/ella avgjøld.  

2.2. Varandi orka 

Til samanberingina av, hvussu stórur partur av varandi orku er í elframleiðsluni í Evropa og í 

Føroyum, eru nýtt hagtøl frá óhefta stovninum Ember, sum framleiðir orkuhagtøl fyri Evropa. 

Hagtølini eru endurgivin á ourworldindata.com, sum er nýtt sum kelda. 

Varandi orka verður í hesari samanbering skilt sum orka framleidd úr vatni/hydro, vindi, biomassa 

og burturkast, sól og aðrar varandi orkukeldur (geotermisk, aldu- og sjóvarfallsorka). 

Vanliga verður atomkraft ikki roknað sum ein varandi orkukelda, men útlátið av veðurlagsgassum er 

sera lágt frá atomkraft. Tí verður verða tvær uppgerðir gjørdar í samanberingini við ES: eina við og 

eina uttan atomkraft. 

3. Úrslit 

 
3.1.  Elprísurin í Føroyum í mun til onnur evropeisk lond 

 

 

• Bólkur 1: 20.000-70.000 MWt 

Í hesari nýtsluflokkingini eru tyngstu føroysku vinnuligi elbrúkararnir, sum hava eina nýtslu omanfyri 

20 GWt um árið. Í Føroyum er talan er um fá vinnuvirki í hesum flokki. Samanberingin vísir, at 

Føroyar í fyrsta hálvári 2025 hevði næsthægsta elprísin fyri hesar størstu elbrúkararnar (reyður 

stabbi). Allir brúkararnir í hesum bólki rinda eftir ídnaðarskránni hjá SEV. 

Samtykta príshækkanin fyri 2026 er eisini tikin við í samanberingina. Fyrivarni skal tó takast fyri, at 

vit ikki kenna elprísin í H1 2026 í Evropa enn. Tí ber ikki til at samanbera beinleiðis. 

Um samanborið verður við nøkur av teimum londum vit kappast mest við sæst, at føroyski elprísurin fyri tað 

fyrsta er munandi hægri samanborið við grannalondini. Tó sóu vit í 2021-22 eina stóra hækking í elprísunum í 

øðrum evropeiskum londum, sum merkti, at prísurin í eitt tíðarskeið í 2022 var eins høgur, sum tann 

føroyski.  Elprísurin fyri hesar orkubrúkarar er tó síðani minkaður aftur í Evropa, meðan tann føroyski er 

øktur. Tíverri eru eingin almenn tøl fyri íslendska elprísin í nýtsluflokkingini fyri størstu elbrúkararnar. 

 

Í mun til Noreg er elprísurin í Føroyum fyri hendan bólkin 3-4 ferðir so høgur. 

• Bólkur 2: 2.000-20.000 MWt 

Eisini í tí næststørsta nýtslubólkinum, sum fevnur um nýtslu á 2-20 GWt, eru føroysku 

ídnaðarprísirnir millum teir hægstu í Evropa í fyrra hálvári 2025. Í mun til aðrar 

fiskavøruframleiðandi tjóðir s.s. Noreg, Ísland og Danmark, eru føroysku el-prísirnir 2-4 ferðir so 

høgir sum í hesum londum. 

Um hugt verður eftir prísgongdini í hesum nýtslubólkinum sæst eisini, at evropeisku elprísirnir í 

2021-22 eru øktir knappliga, fyri so at fella aftur. Norski prísirnir eru komnir niður á sama støði sum 

áðrenn hækkingina, meðan miðalprísirnir í ES í hesum bólki ikki enn eru komnir niður á sama støði, 

hóast teir eru lækkaðir. 

• Bólkur 3: 500-2.000 MWt 

Fyri miðalstórar brúkarar skulu føroyskar vinnufyritøkur gjalda væl omanfyri miðal elprísin í Evropa fyri 

henda bólk, og Føroyar var framvegis millum dýrastu støð at keypa elorku í hesum nýtslubólki. Tó eru nøkur 

onnur lond, sum liggja á sama støði sum Føroyar. Írskir vinnubrúkarar rindaðu eftir hesari samanberingini 

hægsta prísin í hesum nýtslubólki í fyrra hálvári 2025. 

Eisini í hesum nýtslubólki hevur gongdin verið tann, at elprísurin í flestu evropeisku londunum hækkaði nógv 

og knappliga í 2021-22, men er síðani lækkaður aftur, meðan tann føroyski elprísurin heldur áfram at hækka. 

Norski elprísurin er komin niður aftur á støðið, hann var á, áðrenn príshækkingina, og Ísland var at síggja til 

óávirkað av teimum viðurskiftum, sum førdi til hækkandi prís í Evropa. Miðalprísurin í ES er eisini kvinkaður 

niðureftir. 

 

0,00

0,20

0,40

0,60

0,80

1,00

1,20

1,40

1,60

1,80

2,00

20
15

-H
1

20
15

-H
2

20
16

-H
1

20
16

-H
2

20
17

-H
1

20
17

-H
2

20
18

-H
1

20
18

-H
2

20
19

-H
1

20
19

-H
2

20
20

-H
1

20
20

-H
2

20
21

-H
1

20
21

-H
2

20
22

-H
1

20
22

-H
2

20
23

-H
1

20
23

-H
2

20
24

-H
1

20
24

-H
2

20
25

-H
1

20
25

-H
2

20
26

-H
1

kr
/k

w
t

Gongdin í elprísunum 2015-2026
500-2.000 MWt

Non-household consumers

Føroyar ídnaðarskrá Føroyar Noreg Ísland Danmark EU 27



10 
 

• Bólkur 4: 20-500 MW 

Um hugt verður eftir ídnaðarvirkjum v.m. við lágari elnýtslu sæst, at føroyski elprísurin til ídnað her liggur í 

miðjuni í mun til onnur lond í Evropa. Sostatt eru tað serliga vinnufyritøkur við hægri nýtslu, sum skulu gjalda 

ein hægri prís, meðan tær við minni nýtslu skulu gjalda nakað tað sama sum miðal í ES.  

Eisini í hesum nýtslubólkinum fyri lítlar vinnuligar orkubrúkarar sæst, at elprísurin í Evropa hækkaði nógv í 

2021-22, men er síðani lækkaður nakað aftur. Miðal el-prísurin í ES var í fyrra hálvari í 2025 eitt vet hægri 

enn tann føroyski. 

3.2. Varandi orka í elveitingini 

Í talvuni niðanfyri er elframleiðslan úr varandi orkukeldum í Føroyum samanborin við 

elframleiðsluna úr varandi orkukeldum hjá nøkrum av okkara fremstu kappingarneytum og við 

miðal í ES. Nýggjastu árini við dátum eru vald, t.e. antin 2023 ella 2024. 

Parturin av varandi orku í føroysku elveitingini var í fjør 57%. Verður hetta samanborið við miðal í 

ES, hevur Føroyar ein størri part av elorku í elframleiðsluni. Henda myndin broytist tó um atomkraft 

verður íroknað í ES-tølini. 

Vanliga verður atomkraft ikki íroknað teimum varandi orkukeldunum, men hon hevur tó eitt sera 

lágt útlát, og verður tí onkuntíð tikin við sum ein lágemissións orkukelda. 

Framvegis hava bæði Noreg, Ísland og Danmark ein væl hægri part av varandi orku í elframleiðsluni 

enn Føroyar hevur. Føroysku tølini fyri fyrra hálvár 2025 benda á, at parturin av varandi orku í 

elframleiðsluni fer at minka í 2025 samanborið við árið fyri. 

 

 

Kelda: Ember/ourworldindata.com. Tøl fyri 2023: EU27 og Ísland. Tøl fyri 2024: Føroyar, Noreg og Danmark. 

 

0%

20%

40%

60%

80%

100%

120%

EU27 EU27 inkl
atomkraft

Noreg Ísland Danmark Føroyar

Partur av varandi orku (lág-emissión) í elveitingini


